
1 СЕКЦИЯ Профессор Қ.Б. Жарықбаев жəне оның Қазақстандағы

ғылыми психологиясының құрылуы мен дамыуындағы рөлі Профессор К.Б. Жарикбаев и его роль в становлении и развитии казахской научной психологии

Əмірова Б.Ə.

(Қазақстан Республикасы Қарағанды қ., Е.А. Бөкетов атындағы Қарағанды мемлекеттік университеті)

ПСИХОЛОГ-ҒАЛЫМ САЛКЕН БАЛАУБАЕВ ЕСІМІ «РУХАНИ ЖАҢҒЫРУ» БАҒДАРЛАМАСЫМЕН ҮНДЕСЕДІ

Көшбасшымыздың «Болашаққа бағдар: рухани жаңғыру» атты халықтан қызу қолдау тапқан кешегі тұғырнамасын ширек ғасырды артқа тастаған Тəуелсіз Қазақстанның жаһандану дəуіріндегі рухани кеңістігіміздің жаңа бастауы деп бағалаймыз. Елбасы Нұрсұлтан Əбішұлы Назарбаевтың мақаласы ел дамуының жарқын үлгісі мен нақты қадамдарын көрсететін келелі ой, салиқалы пікір, батыл шешімдерге құрылған маңызды құжат. Яғни, бұл еңбек ұлтымыздың барлық ұлттық салтдəстүрлерін, мемлекеттік тіліміз бен əдебиетімізді, мəдениетімізді, ұлттық рухымызды жаңғырту деген асыл ұғымға əкеледі. Бұл алдымызға қойылған мақсатқа жету – ұлттық рухани-мəдени, ғылыми құндылықтарға жүгіну деген сөз.

Халқымыздың ғасырлар бойы біртіндеп қорланып қалыптасқан рухани қазынасы тоталитарлық тəртіп кезінде орасан зор күйзеліске түсіп, тоқырап қалғаны қазір екінің біріне мəлім. Бұл жағдай халқымыздың өскелең мəдени-ғылыми көтерілуіне, ғұлама тұлғаларын анықтауға, өзінің табиғи – дарындық ерекшеліктерін көрсетуге көптеген нұсқанын тигізді.

Осыған орай, қазіргі еліміздің егенмендігін алып, өзінің рухани байлығын ғылыми негіздеуге қолы жеткен кезде, өткн кездердегі халқымыздың терең ойлы саңлақтарының ғылыми еңбектерін көрсетіп ойларын еліміздің ғылыми дамуына негіздеу басты мақсатымыз болмақ. Ал, Елбасының Болашаққа бағдар: рухани жаңғыру мақаласындағы Еліміз жаңа тарихи кезеңге аяқ басты. «Мен жыл басындағы халыққа Жолдауымда Қазақстанның үшінші жаңғыруы басталғанын жарияладым. Осылайша, біз қайта түлеудің айрықша маңызды екі процесі – саяси реформа мен экономикалық жаңғыруды қолға алдық», – деді[1]. Бұл ой бізге алдымызға жаңа мақсаттар қоюға жəне өткен ғасырлардағы халқымыздың ғылми-мəдени құндылықтарын замануи түсінктермен қарауға бағыттайды.

Біздің ішкі жан дүниеміз тарихи тамырымыз дүние таным елдік болмысымыз адами құндылығымзыдың құпиясы рухани кодымызға тікелей байланысты. Осы рухани құндылығымызды жоғалтпаған жағдайда ғана біз Мəңігілік елге айналамыз. Мұндағы, Ұлттық жаңғыру деген ұғымның өзі ұлттық сананың кемелденуін білдіреді. Оның екі қыры бар. Біріншіден, ұлттық санасезімнің көкжиегін кеңейту. Екіншіден, ұлттық болмыстың өзегін сақтай отырып, оның бірқатар сипаттарын өзгерту. Бұл ойлар Елбасының «Мəдени мұра», 2004) жəне «Халық тарих толқынында», 2013) ірі бағдарламаларында негізделген.

Осы бағдарлама негізінде ғылыми бағыттарға жаңа көзқараспен, жаңашаша зердемен қарап, өткенге бұрылуды талап етеді. Ал, біздің өткенімізде елеусіз қалған, тіпті жойылып кеткен ғылыми ой-тұжырымдар қаншама. Оларға: Ж. Аймауытов, А. Байтұрсынов, М. Жұмабаев жəне С. Балаубаев. Соның бірі – ғалым-психолог психология ғылымдарының кандидаты, доцент С. Балаубаевтың еңбектеріне шолу жасамақпыз.

Салкен Балаубаевтың ғылыми-психологиялық ойлары, оның басқару жүйесі бүгінгі таңда кімде – кімге болса да үлгі боларлықтай. Оның қазіргі кездегі еліміздегі жаңғырған көптеген ғылымдарның ішіндгі психология ғылымының заманауи дамуында өз орнын табуға тиіс.

Салкен Балаубаев 1901 жылы сəуір айында дүниеге келіп, 1974 жылы 72 жасында қайтыс болды. Дегенмен, бүкіл ғұмырындағы күш-жүгерін жас ұрпақты тəрбиелеу мен ғылымға арнаған. Ол жастайынан апасы Бибіжан екеуі жетім қалып Қарағанды облысының Жаңаарқа ауданындағы Атасу поселкесіндегі жақын ағайындарының қолында тұрады. Білімге жастайынан құштар, ізденімпаз зиялылардың еңбектерімен танысуды армандайды. Əпкесі Бибіжан Астана, сол кездегі Ақмола, қаласында тұратын Əубəкір дегенге тұрмысқа шығып, Салкен сонымен Астанаға барады. Сол жақта орыс байларына жалданып жұмыс істейді. Өзінің қабілетті алғырлығының арқасында сауатын ашып,

əрі қарай білімін жетілдіруге ұмтылады, жоғары оқу орындарына түсуге ұмтылады. Сөйтіп, Ташкент қаласына барып, жұмысшы факультетіне түсіп, оны үздік бітіргеннен кейін Орта Азия мемлекеттік университтетінің психология-педагогика факультетіне түседі. Оны 1929 жылы 27 жасында үздік дипломмен бітіреді. Біраз, сол жақта, қызмет істеп Алматыға келіп, Абай атындағы педагогика институтының психология-педагогика кафедрасын басқарып жүргенде жазықсыз «халық жауы» атанып, сотталып 35 жастан 54 жасқа дейін түрмеде азап кешеді.

Қазақ психология ғылымының негізін салушылардың бірі белгілі жазушы Жүсіпбек Аймауытов болса, оның жолын қуған ізбасары болған ғалым С.Балаубаев еді. Ол Қазақстанның алғашқы психология ғылымдарының кандидаты (1932жылы 30 жаста) болатын. Ғылыми жетекшісі, бүгінде бізге таныс орыс ғалымы, психолог, профессор Николай Федорович Добрынин болған. Бірақ оған «Алашорданың доценті» деген атақ тағылады.

Оның алғашқы аспиранты «Экспериментальные исследованияе работаспособности и внимания младших школьников и младших подростков» тақырыбында диссертация жазып, жоғары дəрежеде Москвадағы Ломоносов атындағы университетте қорғаған. Психология ғылымдарының канидаты, доцент Октябрина(Бақыт) Кəрімқызы Орманбаева: «Мен сəтті қорғап шыққанда «жас баладай» қатты қуанып еді»,- деп жарқын көңілмен еске алатын.

Сол уақытта қазақ өлкелік партия комитетінің насихат жəне үгіт бөлімін басқарған бір «мықты», «Большевик Қазақстана» журналының 1936 жылғы 1 номіріне шыққан «Пролетарлық студенттерге коммунистік тəрбие беру үшін» делінген мақаласында: «Давать нашу молодёжь всяким Салкенам мы не можем, закон эпохи для Балаубаева (бывший алашординец, доцент педалогий) таков, это он и подобные ему не должны и не будетзанимать место советских кафедрах», – деп жазды [4]. Сөйтіп, 1937 жылы 35 жасында ұсталып, ұзақ жылдар лагерьде азап шегеді. Оның 1932-33 жылдары Абай атындағы педагогикалық институтындағы жабдықталған ең үлкен дəрісханасындағы ғалымның қызықты, тартымды, халыққа қарапайым тілмен түсіндіру шеберлігімен өткізілгенін, сол кезде дəріс алған Қаутай Қасымбеков, Балғатай Өтешов, Мəруан Мұханмедина жылы сағынышпен, өкінішпен əрдайым естеріне алып отырған. Ол кісіден дəріс алған: жазушы Əди Шəріпов, оқу министрі болған Кенжалы Айманов, филология ғылымдарының докторы, Совет Одағының батыры Мəлік Ғабдуллинтағы басқалары болған.

1954 жылы туған өлкесіне келіп, Қарағанды қаласындағы педагогикалық институттың педагогика-психологиясының меңгерушісі болып қызмет атқарған. Ол Абдолла Темірбековпен бірігіп 1966 жылы 64 жасында «Психология» оқулығын дүниеге келтірген. Бұл сол кездегі Қазақстандағы оқу-ағарту жүйесіндегі ең жоғары дəрежедегі ғылыми еңбек болып саналады.

Оның жалпы психология, тəжірибелік психология, педагогикалық психологияда салаларында жазған, оқыған еңбектерінің өзінде ұлттық танымды ескере отырып, ғылыми зерттеулер жасағандығын байқаймыз. Мəселен, «Естің дамуы», «Қабылдаудың дамуы», «Баланың жеке басының оқуда дамуы», Бастауыш мектеп оқушыларының кеңістік пен уақытты қабылдауы, «Жеке адам» мəселелерітуралы тұжырымдамалары қазіргі кезде ұлт өкілдеріне, келешек халық тұлғасын дамытуға үлкен үлес қосады.

Мысалы: «Естің дамуы» деген мақаласында төменгі сынып оқушыларының ес процесінің даму ерекшеліктерін баяндай келіп, оны сақтау процесінде қалай дамытудың жолдарын көрсетеді. «Бала өз тіршілігіне байланысты қызықтырған нəрселерін оп-оңай есінде қалдырады жəне бұл жаста өмірден алған əсерін, басқаша айтқанда, көрген-білгенін өзінше толықтыра баяндауға құмарланады. Осыны ескеріп, бастауыш класс оқушыларын əр нəрсені бақылап көруге, сурет салуға үйрету, жеке заттардың суретінін нұсқасына қарамай жатқа салуға дағдыландыру, орындаған жұмысындағы кемшіліктерді талдап түсіндіру, сонымен қатар өз іс-əрекеттерін қорғау сияқты əдіс-тəсілдерді қолдану керек» – деген.

Ал, уақытты қабылдау балада біртіндеп дамиды. Мысалы, 1 сынып оқушысы «əлдеқашан» деп бірнеше күн бұрынғыныайтса, 2 сыныптықтар өзінің өте шағын, ал 4 сыныптағылар 50, 60, 100 бұрын болған жағдайларды айтады дейді. Сонымен қатар, кеңістікті қабылдауы оқу процесінде өмір тəжірибесімен, оның қиялыменсабақтаса дамитындығын айтқан.

Тағы да ғалымның тұлғалық сапаларына көңіл қояйық. Себебі заманауи білім берудегі ұстаздық шеберлігінде, оның тұлғалық, адами дамуына əсерін тигізеді.

Ол шəкіртімен шынайы қарым-қатынаста бола бетін тəлімгер, жақын дос, сыпайы, білімді адам болған. Классикалық музыканы жақсы көретін. «Домбырада ойнақы, шеберлікпен ойнаған. «Ғылыми кеңес барысында Сəкен Сейфуллиннің «Тау ішінде» , Н. Тілендиевтің «Құстар қайтып барады» т.б. əндерді жақсыкөріп, үлкен əсермен айтуды ұнататын. Маған домбырада ойнауды үйреткен сол кісі еді» – деп ерекше толқумен еске алатын шəкірті Октябрина Кəрімқызы [4, 12 б.]

Ал, Салкен Балаубаевтан дəріс алған тарих факультетінің докторы, академик Е.А. Бөкетов атындағы ҚарМУ –дің профессоры Əлімжан Нұғманүлы Тельғарин есіне алып, ғалымның дəрістерінің қызықты, тартымды, терең философиялық ойлар мен психологиялық тұжырымдарға толы, көптеген өмірлік жағдайларды келтіре отырып, бір мезгіл «қалтасындағы құртын аузына салып қойып, жалғастыратын» -деп күлімсіреп əңгімелейді.

Ол – кісі өте қарапайымдылығымен ерекшеленген адам. Бірде, 1959 жылы КСРО –ның жоғары жəне орта арнаулы білім беру министрлігтінен, министрдің өзі қол қойған, хат алдады. Министр хатында Сəлкен Балаубаевтың тіршілігіне, аман оралғанына шексіз қуанышын білдіре келіп, ғылым кандидаты атағын қайта алмай-ақ докторлық диссертация қорғауын ұсынады. «Менің осы жағдайым докторлыққа тұрмай ма» деген екен.

Сəлкен Балаубаевтың ғылыми еңбектерге де қосқан үлесі есепсіз болған. Мысалы: мүдде, ілтипат, бастапқы қор, машықтану т.с.с.

Тұлғаның өмір жолындағы өзіндік анықталуға алғаш анықтаманы берген, оны «өзін-өзі түсінуі» деген ұғыммен түсіндіріп, өзін-өзі түсінген жеке адам өз тіршілігінің сыртқы дүниемен үздіксіз байланысып тұратындығын біледі, өз басына, өз іс-əрекетіне, адамзат міндеттеріне саналы қарайтындығын көрсеткен. «Дарындылық» ұғымына да анықтама берген.

Психологияда «қажеттілік» ұғымын «мұқтаждық» деп беріп, бүкіл организмнің негізгі өмір сүру бағыты деген. Мұқтаждықтың əлеуметтік сипатын, оның іс-əрекет мотивінің негізі болатындығын айтқан.

Адамның түйсіну танымдарының физиологиялық негізін «Психология» оқулығында түсінікті баяндайды. Оның бұл оқулығы қазақ оқулықтарының ішіндегі ең иллюстрацияға бай оқулық деуге немесе қазақ тіліндегі «Психология атласы» деуге болады.

Балаубаев оқулығында қазақ психологиясының төл ұғымдары: зейіннің толқуы, зейіннің бытыраңқылығы, зейннің күші, сонымен қатар, қазақ əдебиеттерінен мысал келтіре отырып эмоция, сезімді талдауда алғаш байқалатын құбылыс екендігін сипаттайды. Мысалы. С.Торайғыров, Абай еңбектерінен үзінділерден көреміз(1966.173-174 б.).

Ғалым өз еңбектерінде көрнекілік мəселесінде жақсы талдап, оның психологиялық негіздерін көрсетеді. Оқыту үдірісінде, əсіресе əрбір сабақтың көрнекілікпен ұштасуы, табиғат аясында өтілуі шəкірттер ой-санасына əрі қонымды, əрі тəжірибелік маңыздылығы жоғары екендігін көрсетеді.

2001 жылы академик Е.А. Бөкетов атындағы Қарағанды мемлекеттік университетінің психология кафедрасы ғұлама ғалым-психолог Салкен Балаубаевтың 100 мерей тойын тойлап, ғылымипрактикалық конференция өтті. Конференцияға ғалымның туған бауыры Борис Балаубаев пен басқа да ағайын-туғандары, аспиранты Б.К. Орманбаева, шəкірттері, қазақ психологтары: Қ. Б. Жарықбаев, С.М. Жақыпов т.б. қатынасты.

Қазақ ССР-нің оқу-ағарту ісінің озық қызметкері Сəбит Бармұхаметұлы, өз естелігінде: «Ғалым ағамыздың азаматтық кесек келбеті, адамгершілік қасиеттерін, психология ғылымына қосқан үлесін кең көлемде əңгімелей отырып, ұзақ жыл лагерьде ауыр азап шегіп, денсаулығын кемітіп, 19 жыл бойы ғылыми еңбектен қол үзгендігін тебірене əңгімелеп» – көзіне жас үйірді.

Сол конференция қонақтарының шешімімен психология кафедрасының жанынан С.Балаубаев атындағы ғылыми-зерттеу Орталығы ашылып, аудитория берілді. Күні бүгінге дейін жыл сайын «С. Балаубаев оқулары» өткізіліп тұрады. Үстіміздегі жылы 10 рет өткізілмек.

Қорыта келе, С.Балаубаевтың психология ғылымындағы алатын алатын орны зор дей келе, өкінішке орай ғалымның көптеген құнды еңбектерінің жағылып, жоғалыпкеткендігін үлкен қайғымен айтумен айтуға болады. Бірақ бүгінгі жас буын қазақ ғұламалары Тілеуғабыл Өтебойдақ, Е. Суфиев т.б. осы күндерде əлі де болса ескерілмей жүрген істерін еске алып жалғастыру бүгінгі ғылыми іздену жұмыстарына негіз болуға тиіс.

Əдебиеттер

1.https://egemen.kz/article/nursultan-nazarbaev-bolashaqqa-baghdar-rukhani-zhanhghyru

2.Проблемы Казахстанской психологии. / Материалы межвузовской научно-практической конференции, повященной 100 – летию независимости Республики Казахстан. Караганда: Изд-во КарГУ. – 2001.121 с.

3.С. Бармұхаметұлы. Бұлда сонда 4-9 б.

4.Б. Орманбаева Бұлда сонда 10-12 б.

5.Автордың қолымыздағы құжаттары.

Жарықбаев Қ., Перленбетов М., Олжаева А., Толешова Ұ.Б.

(Қазақстан Республикасы, Алматы қаласы, əл-Фараби атындағы Қазақ ұлттық университеті, (Қазақстан Республикасы, Алматы қ, Қазақ психологиялық қоғамы)

ҚАЗАҚ ПСИХОЛОГИЯ ҒЫЛЫМЫНА – 100 ЖЫЛ

Елбасымыз Н.Назарбаев өзінің «Болашаққа бағдар: рухани жаңғыру» мақаласында ұлтымыздың түп тамырына оралу мəселесін көтере отырып, басқа да гуманитарлық ғылымдар арасында психология ғылымын ерекше атап өткен. Қазақ халқының этногенезінде, ұлы дала жан ілімі «психология» деп аталмағанымен, бұл туралы ғұламаларымыздың ой пікірлері, ұлттық тəрбие мен тылсым дүниені түсінуде ата – бабамыздың рухани құндылықтары ілгері гуманистік үлгіде қалыптасқанын байқауға болады.

Халқымыздың тəлім-тəрбиелік, педагогикалық-психологиялық ой-пікірлер тарихы ерте замандардан бастау алады. Олардың əрісін былай қойғанда, бергісі VI-VIII ғасырлардағы ОрхонЕнисей түркі тас жазуларынан осындай өрелі ойлар көптеп кездеседі. Бұл жөнінде біз бұрын да сан рет айтып, олармен оқырманды хабардар еткенбіз.

Ендігі əңгіме осындай ой-пікірлердің түп-төркіні қалайша ғылымға айналғандығы болып отыр. Сөзіміз дəлелді болу үшін қазақтың ғылыми психологиясына қатысты тұңғыш деректерді Ж. Аймауытов пен Ш. Құдайбердиевтің зерттеулеріне дəлел болатын материалдарды келтірейік:

1)Ж. Аймауытов «Қазақтың өзгеше мінездері» («Алаш» газеті, 1917 ж., 30 наурыз. Авторлары Семей мұғалімдер семинариясында оқитын Ж. Аймауытов пен М. Əуезов);

2)Ж. Аймауытов «Тəрбие» («Алаш» газеті, 1917 ж., 30 наурыз, «Абай» журналы, 1918, №1, 2);

3)Ш. Құдайбердиев «Тіршілік жан туралы» (1919 ж. орыс тілінен Қамалұлы аударған «Психология» оқу құралына рецензия. «Абай» журналы, 1918, №2);

4)Ғ. Қарашев. «Педагогика» («Мұғалім» журналы, 1919 ж., №1), т.б.

Егер 1917-1967 ж.ж. арасында елімізде психология ғылымы саласында қазақ жəне орыс тілдерінде бар болғаны 800-ге жуық еңбек (аударма, оқу құралдары, журнал, жинақ материалдары) жарық көрсе, тек қана 1991-2017 ж.ж. арасында, яғни тəуелсіздік алған 26 жылдың көлемінде осынау ғылымның əр түрлі тақырыпта 1700-ден астам еңбек (бұлардың көбі қазақ тілінде) жарияланыпты. Олардың көбі оқулық пен оқу құралдары, əдістемелік жинақтар, монографиялар, т.б.

Осы деректер қазақ тілінде бір ғасыр ішінде ғылыми психологияның қалайша өріс алғанын жақсы көрсетеді. Бұлар əр кездері жарияланған библиографиялық көрсеткіштерден орын алған. Олар:

1)Психологияның қысқаша библиографиялық көрсеткіші (1917-1967). Қазақ-орыс тілдерінде. – Алматы, 1967;

2)Библиографический указатель диссертации по педагогике и психологии, защищенных в Казахской ССР (1950-1975). – Шымкент, 1976;

3)Библиографический указатель по всеобщей этнопсихологии (1950-1955). – Алматы, 1995;

4)Қазақ этнопсихологиясының библиографиялық көрсеткіші (1955-2011). Қазақ-орыс тілдерінде.

–Алматы, 2011;

5)Проф. Қ. Жарықбаевтың ғылыми еңбектерінің биобиблиографиялық көрсеткіші (1953-2017). Қазақ-орыс тілдерінде. – Алматы, 2017.

Əр жылдары жарияланған осы көрсеткіштерге зер салсақ, елімізде 3000-нан астам психологиялық басылымдар жарық көрген екен. Бұл аз дүние емес. Оқырман қауымы, мақала авторлары осы материалдардың жүзден бір бөлігімен танысқанның өзінде қазақтың ұлттық ғылыми психологиясы зор биікке көтеріле алғанын байқауына болады.

Енді Ж. Аймауытовтың психология мен педагогика саласындағы тұңғыш жарық көрген еңбегінің бірі «Тəрбие» атты зерттеуіне тоқталайық. Автор тəрбие ұғымының оқу жəне оқыту процесімен тығыз байланыстылығын айта келіп, антика, Рим дəуірінің атақты ғалым ғұламаларының еңбектерінен (Аристотель, Сократ, Платон, Цицерон) бастап өткен ғасырдағы (Ф. Бэкон, Дж. Локк, Ж.Ж. Руссо, И.Г. Песталоцци, беріректегі К.Д. Ушинский, А. Дистервег, т.б.) ұлы педагогтардың сан алуан педагогикалық, психологиялық түйіндерін түйіндеп, тізбектейді. Қазақ халқының кемеңгер ақыны Абай Құнанбаевтың «Мен егер уақыт қуаты қолымда бар кісі болсам, адам баласының мінезін түзеп болмайды деген кісінің тілін кесер едім» деген ұлағатты сөзін келтіріп, адам тəрбиесінің зор ғылым екендігіне тоқталады, кісіні бұзатын да, түзейтін де тəрбие екендігіне қазақ өмірінен көптеген мысалдар келтіріп, тəрбиелеудің жекелеген əдіс, тəсіл, айлаларына сипаттама береді. Адам баласын дұрыс тəрбиелеу үшін айқын мақсат болуы қажет. Адам мақсатсыз іс қылуға болмайды, тəрбие туралы əр заманда шыққан білімді жандардың пікірі əр түрлі, бəреулері тəрбиенің мақсаты – дүниені

күшейтіп, адамды ұлтшыл қылу, енді біреулері оны бақытты, келесілері кісінің мінезін түзетіп, адамгершілік пен имандылыққа тəрбиелеудің қажеттілігіне ерекше мəн береді дейді.

Ж. Аймауытов адам мен хайуанның өмір сүруінің айырмашылықтарын тізбектей келіп, адамдық қасиет саналы өмір сүруі мен іс-əрекетің нəтижесі, ал адамдық шынайы қасиет – саналы өмір сүру, қауым болып бірлесіп, əр қоғамда əрекет етіп, тіршілік ету, ұрпақ өсіру, бұлардың бəр-бəрі – қоғамдық еңбектің жемісі, əрі тəрбиенің түрлі-түрлі болуынан дейді. Кісі тонау, өлтіру сықылды бұзақылықтар жасау тəрбиені дұрыс берілмегенінен, жетесіздіктен дей отырады. Ол тəрбиенің сансаналы болатындығын,оның екі басты түрі болатынын, олар: дене тəрбиесі мен жан (рух) тəрбиесі екендігін ерекше атап кетеді.

Ж. Аймауытов бала тəрбиесін ерекше əсер ететін себептерді былайша тізбектейді. Олар: мектеп (медресе), оқытушы (ұстаз, тəлімгер), құрбы-құрдас, замандастар, өскен орта, отбасы, əке-шеше, атаəже, білім мен өнеге, т.б., т.с.с. Автор бала мінезін жас шыбыққа теңейді, «сүйекке сіңген мінез сүйекпен кетеді» деп əке-шеше тəрбиесінің пəрменділігін атап өтеді. Тəлімгер-ғалым бала тəрбиесіне туған елдің əдіт-ғұрпы мен салт-сана, табиғат, тұрмыс əсер ететінін де еске салады. Мəселен, ойынсауық, өлең-жырды естіп өткен қазақ баласы өнерге бір табан бейім болып, ал діндар отбасынан шыққан бала діншіл келеді, жастайынан кемдік, жоқшылық көріп өскен бала жасқаншақ, бұйығы болып өседі. Бүлдіршінді дұрыс тəрбиелеу – əрбір тəрбиешінің (ата-ана, мұғалім, т.б.) өздері тəрбиелі болуынан, мұны бала санасына айтып ұқтырғаннан гөрі, жақсы, өнегелі əсер ету қажет. Сондықтан балаға жақсы мінезбен бірге қоса жақсы іс-əрекетті көрсету қажет дейді автор.

Психологиялық астарлары мол тəрбие процесінің жай-жапсарын көрсете келіп, автор сөз соңында адамның тəн сырқатын емдейтін дəрігер мамандығымен адам жанын сауықтыратын, оның ақыл-есін, мінез-құлқын тəрбиелеп, жетілдіретін ұстаз (мұғалім, тəлімгер) еңбегін салыстыра отырып, бұл екі мамандықтың да тəні сау, рухани байлығы мол жан-жақты жетілген абзал жанды, сергек маман болып, олардың жас ұрпақ тəрбиелеудегі өлшеусіз мол еңбегінің маңыздылығын өте орынды атап өтеді.

Ж. Аймауытов өзінің тəрбие процесі жайлы педагогикалық-психологиялық толғаныстарын 1924 жылы Орынборда жарық көрген «Тəрбие жетекшісі» атты іргелі еңбегінде əрмен қарай жалғастырады.

1930-1945 жылдар арасында қазақ, орыс тілдерінде жарияланған еңбектер саусақпен санарлық болғанын жоғарыда айтқанбыз. Осынау төл туындылар одан кейінгі жылдары (1930-1940) С. Балаубаевтың, С. Қожахметовтың, Ш. Əлжановтың, Ə. Сыдықовтың қаламдарынан туындады. Бұлардың ішіндегі іргелі еңбек – Т.Т. Тəжібаевтың «Психология и педагогическая психология К.Д. Ушинского» (1948) атты орыс тілінде жарық көрген көлемді еңбегі, сондай-ақ оның «Абайдың психологиялық көзқарастары» («Халық мұғалімі», 1952, №2, 3) төл туындылары еді.

Өткен ғасырдың 50-жылдарынан бастап М.М. Мұқанов пен Қ.Б. Жарықбаевтың жекелеген еңбектері мен газет-журналдарда (қазақ, орыс тілдерінде) психологияның түрлі саласынан (жалпы, педагогикалық, жас ерекшелік, əлеуметтік, т.б.) жазған еңбектері жарық көрді. Мəселен, М.М. Мұқановтың бір өзі 10-нан астам жеке еңбек жазса, Қ.Б. Жарықбаев қазақ студенттеріне арнап «Психология» (Алматы, 1962), оқу құралын жарыққа шығарды. 1962-2017 жылдар арасында ол 80нен аса жеке еңбек (оқулық, монография, əдістеме, т.б.) пен 1200-ден астам мақалаларды жинақтар мен журналдарда (қазақ, орыс тілдерінде) жариялады.

Қазақ, орыс тілдерінде жарияланған психологиялық төл туындылардың саны еліміз егемендігін жариялап, тəуелсіз ел болғаннан кейін үдей түсті. Мұның басты себебі, 1993 жылдан бастап Абай атындағы Қазақ педагогикалық университеті психологиядан кандидаттық, докторлық диссертациялардың қорғауы еді. Тəуелсіздік жылдарында Қазақстанда психология ғылымынан 40-тан астам докторлық, 150-дей кандидаттық диссертациялар қорғалды. Бұлардың ішінде О. Аймағанбетова, М. Ахметова, Б. Əмірова, С. Бердібаева, Ə. Көкебаева, Қ. Жарықбаевтың ұлттық психологиядан орыс, қазақ тілдерінде жарық көрген еңбектерін ерекше атап келтіруіміз керек. Бұлардың бəрі-бəрі Қ.Б. Жарықбаевтың «Қазақ психология ғылымындағы биобиблиографиялық көрсеткіштері» (1917-2017) атты жинағында жарияланғанын тағы да атап өткеніміз абзал.

Тəуелсіздік жылдарында қорғалған докторлық диссертацияларды айта кететін болсақ, олар: Ж. Намазбаева, Х. Шерьязданова, Н.А. Логинова, В.К. Шабельников, Р. Аязбекова, О. Аймағанбетова, С.Бердібаева, Б.Əмірова, О. Саңғылбаев, А.М. Ким, А. Ақажанова, А. Ерментаева, Н. Ладзина, Р. Каримова, З. Мадалиева, А. Сатова, Н. Тоқсанбаева, Н. Жиенбаева, А. Лекерова, Н. Шадрин, Н.Ахтаева, Д. Дүйсенбеков, М. Искакова, К. Наубаева, Ш. Байтикова, Қ. Ə. Көкебаева, Қ.Жарықбаев, А. Нұрмағамбетова, Ф. Ташимова, Н. Баримбеков, М. Перленбетовтың еңбектерін айтуға болады.

